
1. Axborot texnologiyalari va menejment universiteti stajyor-o'qituvchisi

Annotatsiya. Ushbu maqolada inklyuziv ta’lim muhitida alohida ta’lim ehtiyojiga
ega bolalarning ijtimoiy moslashuviga ta’sir etuvchi pedagogik va ijtimoiy omillar tahlil
gilingan. Bolalarning tengdoshlari bilan muloqoti, jamoaviy faoliyatdagi ishtiroki,
mustagqilligi va ijtimoiy munosabatlarni shakllantirishiga alohida e’tibor qaratilgan.
Individual va differensial yondashuv, pedagogik qo‘llab-quvvatlash hamda oila va ta’'lim
muassasasi hamkorligining mazkur jarayondagi ahamiyati yoritilgan.

Kalit so'zlar: inklyuziv ta’lim, alohida ta’lim ehtiyoji, ijtimoiy moslashuv, maxsus
pedagogika, pedagogik qo‘llab-quvvatlash, individual yondashuv, ijtimoiy integratsiya,
tengdoshlar bilan hamkorlik.

OCOBEHHOCTH COLIMAJIbHOW AZIANITALIMU JETEWA C OCOBBIMU
OBPA3OBATE/IbHBIMH IOTPEBHOCTAMM B YC/IOBUAX UHK/IIO3UBHOT'O
OBPA30BAHUA

AHHoTapMsa. B n1aHHOW cTaThbe NMpoaHaJU3WPOBAHBI MeJaroruyecKue U
conuanbHble GAKTOPHI, BJUSION[HE HA CONUAJBHYI afallTallUu0 JAeTeld C 0COObIMHU
06pa3oBaTeJIbHBIMH NOTPEOGHOCTSIMH B YCJIOBHSAX UHKJIK3WBHOTO 06pa3oBaHusa. 0coboe
BHUMaHUeE y/eJeHO OOLIeHUI0 eTel CO CBEpCTHUKAMHM, YYaCTHIO B KOJIJIEKTUBHOM
IesATeJIbHOCTH, CAMOCTOSITEJIbHOCTH U POPMHUPOBAHUIO COIIMAJBHBIX OTHOIIEHHUH.
OcBemeHa 3HAYUMOCTb MHJIWBHUAYAJbHOTO U AUPPepeHIUPOBAHHOTO MOAX0/a,
MeJlaroriYeCcKoy MOAJEePXKKH, a TaKXKe COTPYyJIHUYeCTBa CEMbH M 06pa30BaTeJIbHOTO
y4peXaeHUs B JAHHOM IIpoIiecce.

KinwuyeBble cJI0Ba: NHKJIW3WBHOe 06pa3oBaHUe, 0co6ble 06pa3oBaTeNbHbIE
MOTPEeOGHOCTH, ColMaibHasA afanTalus, cliellMajbHas NeJJaroruka, negarorundeckas
noAAep:KKa, UHANBUAYAJbHBIN MOAX0/, COUalbHAsE HHTErpalus, COTPYAHUIECTBO CO
CBEpPCTHUKAMH.

FEATURES OF SOCIAL ADAPTATION OF CHILDREN WITH SPECIAL EDUCATIONAL
NEEDS IN AN INCLUSIVE EDUCATIONAL ENVIRONMENT

Abstract. This article analyzes the pedagogical and social factors influencing the
social adaptation of children with special educational needs in an inclusive education
environment. Particular attention is paid to children's communication with peers,
participation in collective activities, independence, and the formation of social
relationships. The importance of individual and differentiated approaches, pedagogical
support, and cooperation between the family and the educational institution in this process
is highlighted.

Keywords: inclusive education, special educational needs, social adaptation, special
pedagogy, pedagogical support, individual approach, social integration, peer cooperation.

I. Kirish

Ta’lim tizimini insonparvarlashtirish, har bir bolaning ta’lim olish huquqini
kafolatlash va ta’lim jarayonida teng imkoniyatlar yaratish bugungi kunda jahon
pedagogikasining ustuvor yo‘nalishlaridan biri hisoblanadi. Ushbu yo‘nalishning huqugqiy
asosi Salamanka deklaratsiyasida [12] va BMTning Nogironlar huqugqlari to‘g‘risidagi
konvensiyasining 24-moddasida [11] belgilangan bo‘lib, unda inklyuziv ta’'lim tizimini
ta’limning barcha bosgqichlarida ta’'minlash zarurligi qayd etilgan.

O‘zbekistonda inklyuziv ta’limni rivojlantirish davlat ta’lim siyosatining alohida
yo‘nalishi sifatida qaralmoqda. “Ta’lim to‘g‘risida”gi Qonunda inklyuziv ta’lim alohida ta’lim
ehtiyojlari va individual imkoniyatlarning xilma-xilligini hisobga olgan holda barcha ta’lim
oluvchilar uchun ta’lim olish imkoniyatini ta’'minlashga qaratilgan ta’lim shakli sifatida
ta’riflangan [1]. 2020-2025-yillarda xalq ta’'limi tizimida inklyuziv ta’limni rivojlantirish
konsepsiyasida esa ta’lim muassasalarida moslashtirilgan muhit yaratish va pedagog
kadrlarni tegishli tayyorgarlik bilan ta’'minlash vazifalari belgilangan [2].

Shu bilan birga, amaliyotda inklyuziv ta’lim ko‘pincha bolani umumiy ta’lim
muassasasiga qabul qilish bilan tenglashtiriladi. Aslida, bolaning ta’lim muassasasiga
jismonan kirib kelishi uning inklyuziyasi ta’'minlanganini anglatmaydi. Haqiqiy inklyuziya

bolaning tengdoshlari bilan hamkorlik qilishi, ta’lim jarayonidagi faol ishtiroki, o‘z fikrini erkin ifodalashi va jamoada o‘z
o‘rnini topishi bilan belgilanadi. Aynan shu sababli ijtimoiy moslashuv inklyuziv ta’lim samaradorligini belgilovchi
mustaqil pedagogik mezon sifatida qaralishi lozim.

Muammoning dolzarbligi quyidagi ziddiyat bilan izohlanadi: bir tomondan, inklyuziv ta’limning huquqiy va tashkiliy
asoslari shakllantirilgan; ikkinchi tomondan, alohida ta’lim ehtiyojiga ega bolaning ta’lim muhitidagi ijtimoiy moslashuv
darajasini baholashning yagona, pedagogik amaliyotga qulay mezonli tizimi yetarlicha ishlab chigilmagan. Boshlang‘ich
ta’lim bosqichida bu masala alohida ahamiyat kasb etadi, chunki aynan shu davrda bolaning muloqot madaniyati,
hamkorlik ko'nikmalari, mustagqilligi va jamoada o'zini tutishiga oid dastlabki barqaror tajribalari shakllanadi.

Tadqgiqotning magsadi - inklyuziv ta’lim muhitida alohida ta’lim ehtiyojiga ega bolalarning ijtimoiy moslashuviga
ta’sir etuvchi omillarni aniqlash va uni baholashning mezonli tizimini nazariy asoslash.

II. Mavzuga oid adabiyotlar tahlili

Inklyuziv ta’limning nazariy-metodologik asoslari xorijiy va mahalliy tadqiqotlarda keng yoritilgan. T. Booth va M.
Ainscow inklyuziv ta’limni alohida ta’lim ehtiyojiga ega bolalarni umumiy ta’lim muhitiga jalb etish bilan cheklab
bo‘lmasligini ta’kidlab, maktabda inklyuziv madaniyat, siyosat va amaliyotni birgalikda rivojlantirish zarurligini
asoslaydilar. Ularning “Index for Inclusion” asarida ta’'limdagi mavjud to‘siglarni aniglash va o‘quvchilarning ta’'lim hamda
ijtimoiy faoliyatdagi ishtirokini kengaytirish inklyuziv muhitni shakllantirishning asosiy yo‘nalishlari sifatida ko‘rsatilgan
[13]. M. Ainscow keyingi tadqgiqotlarida inklyuziyani bir marotabalik tashkiliy chora emas, balki ta’lim tizimining uzluksiz
o‘zgarish jarayoni sifatida talgin giladi [14].

L. Florian inklyuziv ta’limni amalga oshirishda pedagogik amaliyotning mazmuniga alohida e’tibor qaratadi. Uning
fikricha, inklyuziv ta’limning samaradorligini bolaning umumiy ta’lim muassasasida bo‘lishi bilan emas, balki uning ta’lim
jarayonidagi faol ishtiroki va pedagog yaratgan qo‘llab-quvvatlovchi sharoitlar orqali baholash lozim [15]. L. Florian va K.
Black-Hawkins inklyuziv pedagogikani “aksariyat uchun umumiy, ayrimlar uchun alohida” yondashuvdan voz kechib,
barcha o‘quvchilar uchun ochiq ta’'lim imkoniyatlarini yaratish amaliyoti sifatida ta’riflaydilar [16].

Inklyuziyaning ijtimoiy o‘lchovini maxsus tadqiq etgan ishlar mazkur maqola uchun bevosita metodologik
ahamiyatga ega. M. Koster va hammualliflar ilmiy adabiyotlarni tahlil gilish asosida ijtimoiy ishtirokning to‘rt asosiy
tarkibiy gismini — do‘stona munosabatlar, tengdoshlar bilan o‘zaro aloqa, bolaning o‘zini jamoa a’zosi sifatida his qilishi
va tengdoshlarning unga munosabatini ajratadilar [17]. G. Bossaert va hammualliflar esa ijtimoiy inklyuziyani o‘lchashda
go‘llanadigan vositalarni giyoslab, ushbu sohada yagona baholash mezonlari yetishmasligini qayd etadilar [18]. A. Garrote
va hammualliflar maktab sharoitida ijtimoiy ishtirokni rag‘batlantiruvchi aralashuvlarni tahlil qilib, tengdoshlar ko‘magiga
va hamkorlikdagi o‘quv faoliyatiga asoslangan usullar eng samarali ekanligini asoslaydilar [19]. C. Nilholm inklyuziya
tadqgiqotlarida nazariy asoslarni mustahkamlash va amaliyotga yo‘naltirilgan modellarni ishlab chiqish zarurligiga e’tibor
qaratadi [20].

Mahalliy tadqiqotlarda A.Q. Xoliqov alohida ehtiyojga ega yoshlarning mustaqil hayotga ijtimoiy moslashuvi
jarayonida pedagogik hamkorlikning o‘rnini asoslab, moslashuvni turli mutaxassislarning muvofiqlashtirilgan faoliyati
natijasi sifatida talqin giladi [3; 4]. Nazariy jihatdan tadqgiqot L.S. Vigotskiyning bola rivojlanishida ijtimoiy o‘zaro ta’sirning
yetakchi roli haqidagi qoidasiga tayanadi [21].

[1I. Materiallar va metodlar

Tadgiqotga ko‘ra nazariy-tahliliy tadqiqot hisoblanadi. Uning metodologik asosini inklyuziv ta’lim, shaxsga
yo‘naltirilgan yondashuv, faoliyatga asoslangan yondashuv hamda individual va differensial yondashuv tamoyillari tashkil
etdi.

Tadqgiqot jarayonida quyidagi metodlar majmuidan foydalanildi: (1) ilmiy-pedagogik adabiyotlarni nazariy tahlil
qilish - xorijiy va mahalliy manbalar, xalgaro tashkilotlar hisobotlari hamda milliy me’yoriy-huquqiy hujjatlar tizimli
o‘rganildi; (2) qiyosiy tahlil - turli mualliflarning inklyuziv ta’lim va ijtimoiy moslashuvga oid yondashuvlari o‘zaro
solishtirilib, umumiy va farqli jihatlari aniqlandi; (3) umumlashtirish va tizimlashtirish - yig‘ilgan nazariy ma’lumotlar
yagona mantiqiy tizimga keltirildi; (4) nazariy modellashtirish - ijtimoiy moslashuvni baholovchi mezonlar tizimi hamda
“tengdosh-bola-pedagog” o‘zaro hamkorlik modeli ishlab chiqildi; (5) pedagogik kuzatishning tavsifiy elementlari -
boshlang‘ich ta’lim bosqichida alohida ta’lim ehtiyojiga ega bolalarning tengdoshlari bilan muloqoti, jamoaviy faoliyatdagi
ishtiroki va mustaqilligi doirasidagi xatti-harakatlari tavsifiy tarzda tahlil gilindi.

Mezonlar tizimini shakllantirishda M. Koster va hammualliflar tomonidan ajratilgan ijtimoiy ishtirokning tarkibiy
gismlari [17] hamda “Index for Inclusion” ko‘rsatkichlari [13] asos qilib olindi.

IV. Natijalar

Tahlil natijalari inklyuziv ta’lim muhitida ijtimoiy moslashuvni ta’'minlashda pedagoglar oltita yo‘nalishga e’tibor
qaratishi lozimligini ko‘rsatdi: bolaning individual xususiyatlarini o‘rganish va ta’lim jarayonini uning imkoniyatlariga
moslashtirish; tengdoshlar bilan muloqotni rag‘batlantiruvchi topshiriglarni muntazam tashkil etish; kichik guruhlardagi
hamkorlikda alohida ta’lim ehtiyojiga ega bolaning faol ishtirokini ta’'minlash; bolaning mustaqil qaror gabul qilishi va 0z
fikrini ifodalashiga sharoit yaratish; sinf jamoasida o‘zaro hurmat va bag‘rikenglikka asoslangan psixologik muhitni
shakllantirish; ota-ona, pedagog, psixolog va maxsus pedagogning hamkorlikdagi faoliyatini yo‘lga qo‘yish.

[jtimoiy moslashuv samaradorligini aniglashda bolaning faqat o‘quv natijalarini emas, balki ijtimoiy faoliyatdagi
ishtirokini ham baholash magsadga muvofiq. Shu asosda oltita mezon ajratildi va har bir mezon uchun uch darajali
kuzatiladigan ko‘rsatkichlar tavsiflandi (1-jadval).

Mezon Yuqori daraja O‘rta daraja Past daraja

Tengdoshlari va pedagog bilan Muloqotni asosan boshqalar Mulogotdan qochadi, murojaatga

Kommunikativ mezon muloqotga mustaqil kirishadi boshlaganda qo‘llab-quvvatlaydi | kam javob beradi

Jamoaviy faoliyatda deyarli
gatnashmaydi

Guruh va jamoaviy faoliyatda oz

Faollik mezoni tashabbusi bilan gatnashadi

Rag'batlantirilganda ishtirok etadi

Mustagillik mezoni Topshiriglarni asosan mustagqil Ayrim bosqichlarda ko‘mak talab | Doimiy va bevosita yordamga

bajaradi qiladi muhtoj
Hamkorlik mezoni Juftlik va guruhda vazifani Hamkorlikka kirishadi, lekin rolini | Birgalikdagi faoliyatdan
tagsimlab ishlay oladi aniqlashda qiynaladi chetlashadi
Emotsional mezon Ta’lim muhitida o‘zini erkin va Yangi vaziyatlarda tashvishlanish | Doimiy hadiksirash, muhitga
xavfsiz his qiladi kuzatiladi ishonchsizlik bildiradi
N . . Umumiy qoida va jamoaviy Qoidalarga eslatish orqali amal Qoidalarni qabul qilish va
ljtimoiy mas'uliyat mezoni me’yorlarga ongli amal giladi qiladi bajarishda qiynaladi

1-jadval. Alohida ta’lim ehtiyojiga ega bolalarning ijtimoiy moslashuvini baholash mezonlari va darajali
ko‘rsatkichlari

Mazkur mezonlar pedagogga bolaning ijtimoiy moslashuvini bir butun holda emas, balki tarkibiy gismlar kesimida
baholash imkonini beradi. Bu esa qo‘llab-quvvatlash ishini bolaning aynan qaysi sohada giynalayotganiga qarab aniq
yo‘naltirishga xizmat qiladi. Masalan, kommunikativ mezon bo‘yicha past, mustaqillik mezoni bo‘yicha yuqori
ko‘rsatkichga ega bola bilan ishlashda e’tibor muloqot vaziyatlarini modellashtirishga qaratiladi.

Tahlil shuningdek ijtimoiy moslashuvga to‘sqinlik giluvchi asosiy omillarni va ularga mos pedagogik yechimlarni
ajratish imkonini berdi (2-jadval).

Moslashuvga to‘sqinlik qiluvchi omil Pedagogik yechim

Sinf jamoasida bag‘rikenglikni shakllantirish, tengdoshlar ko‘magiga

Tengdoshlarning noto‘g'ri yoki befarq munosabati asoslangan usullar

Bir xil mazmunni turli murakkablikdagi shakllarda taqdim etish

Ta’lim topshiriglarining moslashtirilmaganligi (differensiatsiya)

Rolli o‘yinlar va kommunikativ vaziyatlarni bosqichma-bosqich

Bolaning kommunikativ tajribasi yetishmasligi modellashtirish

Ko‘makni bosqichma-bosqich kamaytirish, mustaqil harakat

Doimiy yordamga o‘rganib qolish (ortiqcha vasiylik) maydonini kengaytirish

Oila va ta'lim muassasasi hamkorligining sustligi l?;?i-s%ri]:}llar bilan muntazam gayta aloga, yagona talablar tizimini

Pedagogning maxsus tayyorgarligi yetarli emasligi Malaka oshirish, maxsus pedagog va psixolog bilan uzviy hamkorlik

2-jadval. [jtimoiy moslashuvga to‘sqinlik giluvchi omillar va ularni bartaraf etishning pedagogik yechimlari
Tadqiqot natijasida ijtimoiy moslashuvni ta’minlashning “tengdosh-bola-pedagog” o‘zaro hamkorlik modeli ishlab
chiqildi. Model ijtimoiy moslashuvni uch subyektning muvofiqlashtirilgan faoliyati natijasi sifatida talqin qiladi (3-jadval).

Subyekt Asosiy vazifasi Kutilayotgan natija
Bola r?uzlsetggﬂﬁlligi iofgl(liiilizs‘;h’ el g il Ijtimoiy faollik va o‘ziga ishonchning ortishi
Birgalikdagi faoliyatga jalb etish, qo‘llab- Jamoada teng huqugqli a’zolik maqomining
Tengdoshlar quvvatlash, gabul gilish shakllanishi
Pedagog %\g ;Pﬁ;?;sﬂoﬁéaﬁﬁgf}gé?&% l;osr(l)illfs\}flaziyatlarini Barqaror va boshqariladigan inklyuziv muhit

3-jadval. “Tengdosh-bola-pedagog” o‘zaro hamkorlik modelining tarkibiy qismlari

Modelning asosiy qoidasi shundan iboratki, pedagogning vazifasi faqat alohida ta’lim ehtiyojiga ega bolaga yordam
berish bilan cheklanmaydi - u sinfdagi boshqa o‘quvchilarda ham hamkorlik, o‘zaro yordam va bag‘rikenglik
ko‘nikmalarini shakllantirishi lozim. Shu bois guruhli mashg‘ulotlarda bolaga alohida vazifa berish bilan cheklanmasdan,
uni umumiy topshirigning faol ishtirokchisiga aylantirish magsadga muvofiq. Bunday yondashuv bolaning “alohida”
ekanligini ta’kidlashdan ko‘ra, uning jamoa bilan birgalikdagi faoliyatdagi imkoniyatlarini namoyon etishga xizmat qiladi.

V. Muhokama

Olingan natijalar inklyuziv ta’lim muhitida ijtimoiy moslashuvni fagat maxsus pedagog yoki psixolog faoliyati
doirasida tashkil etish yetarli emasligini ko‘rsatadi. Ijtimoiy moslashuv butun ta’lim jamoasining muvofiqlashtirilgan
faoliyatini talab qiladigan kompleks pedagogik jarayondir. Ushbu xulosa A. Garrote va hammualliflarning maktab
sharoitidagi aralashuvlar samaradorligi boyicha xulosalari bilan uyg‘unlashadi: tengdoshlar ko'magiga va hamkorlikdagi
o‘quv faoliyatiga asoslangan usullar bolaning ijtimoiy ishtirokini oshirishda eng samarali vosita hisoblanadi [19].

Ishlab chiqilgan mezonlar tizimi G. Bossaert va hammualliflar qayd etgan muammoga - ijtimoiy inklyuziyani
baholashda yagona vositalar yetishmasligiga [18] amaliy javob berishga urinish sifatida qaralishi mumkin. Uning M. Koster
va hammualliflar modelidan [17] farqi shundaki, mezonlar tadqiqotchi uchun emas, balki boshlang‘ich sinf pedagogining

kundalik kuzatuvi uchun moslashtirilgan va har bir daraja aniq kuzatiladigan xatti-harakat orqali tavsiflangan.

Tadqiqot natijalari L. Florianning inklyuziv pedagogika haqidagi qarashlarini [15; 16] boshlang‘ich ta’'lim
materialida qo‘llab-quvvatlaydi: ta’lim muhitining moslashuvchanligi bolaning shaxsiy imkoniyatlaridan kam ahamiyatga
ega emas. Shu nuqtayi nazardan, alohida ta’lim ehtiyojiga ega bolaning ijtimoiy moslashuvi “bolani mavjud muhitga
moslashtirish” bilangina emas, balki ta’lim mubhitini bolaning individual ehtiyojlariga moslashtirish bilan ham belgilanadi.

Amaliy jihatdan alohida ta’lim ehtiyojiga ega bolalarning ijtimoiy moslashuvini rivojlantirish uchun ta’lim
muassasasida quyidagi pedagogik shart-sharoitlarni yaratish magsadga muvofiq: bolaning individual ta’lim ehtiyojlarini
muntazam o‘rganish; moslashtirilgan ta’lim topshiriqlaridan foydalanish; juftlik va kichik guruhlardagi hamkorlik
faoliyatini kengaytirish; tengdoshlar ko‘magiga asoslangan usullarni qo‘llash; kommunikativ vaziyatlarni modellashtirish;
mustaqil faoliyatni bosqichma-bosqich rivojlantirish; ota-onalar bilan muntazam pedagogik hamkorlik olib borish;
pedagog, psixolog va maxsus pedagog o‘rtasida uzviy hamkorlikni ta’'minlash. Boshlang‘ich sinflarda o‘yin, rolli vaziyatlar
va amaliy topshiriglar bunday ishning eng samarali vositalari hisoblanadi.

VI. Xulosa

Inklyuziv ta’lim muhitida alohida ta’lim ehtiyojiga ega bolalarning ijtimoiy moslashuvi murakkab, ko‘p omilli va
tizimli pedagogik jarayon hisoblanadi. Tadqiqot natijalari bolaning ta’lim muhitiga muvaffaqiyatli moslashuvi uning
individual imkoniyatlaridan tashqari, ta’'lim muhitining moslashuvchanligi, pedagogik qo‘llab-quvvatlash darajasi,
tengdoshlar bilan hamkorlik va oila-ta’lim muassasasi munosabatlariga ham bevosita bog‘liq ekanligini ko‘rsatdi.

Tadqiqot doirasida ijtimoiy moslashuvni baholashning oltita mezonli tizimi ishlab chiqildi va har bir mezon uchun
uch darajali kuzatiladigan ko‘rsatkichlar tavsiflandi. Bu pedagogga qo‘llab-quvvatlash ishini bolaning aniq ehtiyojiga
yo‘naltirish imkonini beradi. [jtimoiy moslashuvni uch subyektning muvofiqlashtirilgan faoliyati natijasi sifatida talqin
giluvchi “tengdosh-bola-pedagog” modeli asoslandi.

[lmiy-pedagogik nuqtayi nazardan, inklyuziv ta’lim muhitining samaradorligini fagat bolaning o‘zlashtirish
ko‘rsatkichlari bilan baholash yetarli emas. Uning tengdoshlari bilan munosabati, jamoaviy faoliyatdagi ishtiroki,
mustaqilligi va ta’lim muhitida o‘zini xavfsiz his qilishi ham muhim mezon sifatida qaralishi lozim.

Alohida ta’lim ehtiyojiga ega bolalarning ijtimoiy moslashuvini rivojlantirish inklyuziv ta’limning qo‘shimcha
vazifasi emas, balki uning asosiy natijalaridan biri sifatida qaralishi kerak.

